
Маҳаллаларнинг “ўсиш нуқталари”

(Давоми 2-саҳифада)

Тармоқлараро саноат ярмаркаси
Чирчиқ шаҳри-

даги “Чирчиқ кимё-ин-
дустриал технопарки”да 

ҳудудий тармоқлараро саноат 
ярмаркаси бўлиб ўтди. Икки кун-

лик ярмарка доирасида металлургия, 
кимё саноати, электроэнергия, электро-
техника, қурилиш материаллари, қиш-
лоқ хўжалиги техникаси ҳамда махсус 
техникалар учун зарур бўлган, импорт 
ўрнини босувчи қисмлар ишлаб чиқа-
рувчилар, шунингдек, 249 та тармоқ 

ва ҳудудий корхоналар ўзлари-
нинг 1 минг 500 дан ортиқ тур-

даги маҳсулотлари билан 
иштирок этишди. МАНФААТЛИ  КЕЛИШУВЛАР  МАЙДОНИ

Иқтисодиёт тармоқлари ва 
ҳудудий корхоналарнинг са-
ноат салоҳиятини янада оши-
риш, импорт ўрнини босувчи 
маҳсулотлар ишлаб чиқариш-
ни рағбатлантириш, маҳаллий-
лаштиришни кенгайтириш мақ-
садида ташкил этилган мазкур 
ярмарка юзлаб тадбиркор ва 
ишбилармонлар учун катта би-
тимлар ва келишувлар майдо-
нига айлангани шубҳасиз.

Ярмарка, айниқса, им-
порт ўрнини босувчи янги ло­
йиҳаларни амалга оширишга 
алоҳида эътибор қаратилгани 
билан ҳам аҳамиятлидир. Ху-
сусан, биргина Тошкент вилоя­
тида жорий йилнинг 6 ойида 
маҳаллий саноатни ривожлан-
тириш орқали 80 та лойиҳа 
бўйича 782,6 млрд. сўмлик 
(яъни режага нисбатан 4 баро-
бар кўп) янги турдаги импорт 
ўрнини босувчи маҳсулотлар 
ишлаб чиқаришга эришилди. 
Бунинг натижасида 400 га яқин 
иш ўринлари ташкил этилди.

– Жорий йил якуни бўйича 
импорт ўрнини босиш самара-
дорлиги 31,2 миллион доллар-
ни ташкил этиши кутилмоқда, 
– дейди “Олмалиқ кон­метал-
лургия комбинати” акциядор-
лик жамияти маҳаллийлашти-
риш бўлими бош лиғи Дилшод 
Холдоралиев. – Мазкур ярмар-
кадан фойдаланиб, жорий йил-
да кооперация шартномалари 
ҳажмини 560 млрд. сўмдан 900 
млрд. сўмгача оширишни ре-
жалаштирдик. Бундан ташқа-
ри, маҳаллий ишлаб чиқарув-
чилар билан биргаликда аввал 
импорт қилинган 130 турдаги 
маҳсулотларни ўзлаштириш 
бўйича чора­тадбирлар режа-
сини тасдиқладик. Жумладан, 
“Тошкент механика қуюв заво-
ди” АЖ билан 72, ”Интер тех-
но пром” МЧЖ билан 8, “Апи-
текс” МЧЖ корхонаси билан 
эса 10 турдаги импорт ўрнини 
босувчи маҳсулотларни 
ўзлаштириш бўйича ке-
лишиб олинди.

Унга кўра, бу йилги бай-
рам тантаналари "Янги Ўзбе-
кистонда эл азиз, инсон азиз!" 
ғояси остида ўтказилади.

Қарорда 2022­2026 йил-
ларга мўлжалланган Янги 
Ўзбекис тоннинг тараққиёт 
стратегиясини амалга оши-
риш, эришилган ютуқларни 
мустаҳкамлаб, туб ислоҳот 
жараёнларини янги босқич-
га кўтариш, инсон ҳуқуқ ва 
манфаатлари, унинг қадри, 
шаъни ва ғурурини етакчи 
ўринга олиб чиқиш устувор 
вазифамизга айланган ҳозир-
ги вақтда юртимизда тинчлик 
ва барқарорликни сақлаш, 
давлатимизнинг ҳудудий ях-
литлиги ва бўлинмаслиги, 
сарҳадларимиз дахлсизли-
гини таъминлаш, миллат­
лараро тотувлик, диний 
бағрикенглик ва ҳамжиҳат-
ликни мустаҳкамлашга инти-
лиш кўп миллатли халқимиз-
ни янада бирлаштирадиган, 
юксак марраларга сафарбар 
этадиган беқиёс кучга айла-
ниб бораётгани алоҳида қайд 
этилган.

Нурафшон шаҳрида Тош-
кент вилояти ҳокими вазифа-
сини бажурувчи Зойир Мир-

заев раислигида байрамга 
тайёргарлик кўриш бўйича 
вилоят ташкилий қўмитаси 
ва ишчи гуруҳлари аъзолари 
иштирокида мулоқот бўлиб 
ўтди.

Мулоқотда қарорда белги-
ланган ғоя ва вазифалардан 
келиб чиқиб, байрам танта-
налари ва байрамолди тад-
бирларда буюк Истиқлоли-
мизнинг халқимиз, айниқса, 
ёш авлод қалбида Ватанга 
муҳаб бат ва садоқат туйғула-
рини камол топтириш, юрти-
мизни ҳар томонлама эркин, 
обод ва фаровон мамлакатга 
айлантиришдаги улкан аҳа-
мият ва моҳиятини акс этти-
риш борасида қатор фикрлар 
ўртага ташланди.

Байрамни юқори савияда 
ташкил этиш бўйича ишчи гу-
руҳлар таркиби тасдиқланиб, 
ҳар бир гуруҳ аъзолари зим-
масига масъулиятли вазифа-
лар тақсимланди.

Мулоқотда вилоят фа-
оллари, шоир ва ёзувчи-
лар, санъаткорлар, меҳнат 
фахрийлари байрам сцена-
рийсини шакллантириш бў­
йича ўзларининг таклифлари-
ни беришди.

Хабарингиз бор, давлатимиз раҳбари 
 "Ўзбекистон Республикаси давлат мус-

тақиллигининг ўттиз бир йиллик байрамига 
тайёр гарлик кўриш ва уни юқори савияда ўтка-
зиш тўғрисида"ги Қарорни имзолади.

ЯНГИ
Ўзбекис тонда
эл азиз,
инсон азиз!

МУСТАҚИЛЛИГИМИЗНИНГ  
31  ЙИЛЛИГИГА  МУНОСИБ  
ҲОЗИРЛИК  КЎРИЛМОҚДА

Мурожаатда фуқаро ўтган як-
шанба куни Бўстонлиқ тумани Ға-
залкент шаҳридан тахминан 20 км. 
узоқликдаги тоғ ён бағри бўйлаб 
пиёда саёҳатга чиқишгани, дарё 
бўйлари фуқаролар томонидан 
эгаллаб олингани сабабли соҳил-
ларга яқин боришнинг имкони йўқ-
лиги, бир жойда дарахтнинг тагида 
тўхтаб, дам олмоқчи бўлишганида 
маҳаллий аҳоли вакиллари томо-
нидан 50 000 (эллик минг) сўм пул 
талаб қилинганидан норозилигини 
баён қилган. Шунингдек, мурожаат-
чи Ўзбекистон Республикаси фуқа-
ролари тоғ ва дарё бўйларида ҳеч 
қандай ҳақ тўламасдан, ўтириб дам 
олишлари мумкинлигини алоҳида 
таъкидлаган. 

Мазкур масала бўйича Бўстон-
лиқ тумани ҳокимлиги Ахборот хиз-
мати муносабат билдирди. Унда 
шундай дейилади:

“Ҳолат юзасидан Бўстонлиқ ту-
мани ҳокимлиги мутасаддилари, эко-
логия ва атроф муҳитни муҳофаза 
қилиш ҳамда Кадастр агентлигининг 
ҳудудий бўлинмалари ходимларидан 
иборат ишчи гуруҳ тузилиб, масала 
жойига чиқиб ўрганилди.

Ўрганиш давомида Бўстонлиқ 
тумани, “Қорамозор” маҳалласи, 
Гужжол қишлоғида яшовчи фуқаро 
Ғаниева Жаннат Эрган қизи томо-
нидан 2022 йил 27 июль куни ҳеч 
қандай рухсатсиз, ўзбошимчалик 
билан “Оқсоқотасой” бўйига сай-
ёҳларга хизмат кўрсатиш мақсади-

да 2 дона супа (тапчан) қўйилгани 
маълум бўлди. 

Фуқаро билан суҳбатда, ҳақиқа-
тан ҳам, 2022 йил 31 июль куни 
6 нафар рус миллатига мансуб 
сайёҳ лар супаларининг ёнидан 
ўтиб кетаётганида уларни ўти-
риб, дам олишга таклиф этга-
нини, бунинг учун хизмат ҳақи 
эллик минг сўм бўлишини айт­
ганини, бироқ, ҳеч кимдан пул 
талаб қилмаганини билдир-
ган.

Ушбу ҳолат юзасидан 
ишчи гуруҳ томонидан фуқа-
ро Ғаниева Жаннат Эрган 
қизи билан тушунтириш 
ишлари олиб борилиб, те-
гишли ҳужжатлар расмий-
лаштирилди ва ўзбошим-
чалик билан ноқонуний 
равишда ўрнатилган тап-
чанлар олиб ташланди.”

Тоза µаво учун...
Ана холос!Жорий йилнинг 1 август куни телеграм мессенжери-

даги “Потрибител.уз” канали орқали фуқаро Лилия 
Николенконинг мурожаати тарқалди.

В И Л О Я Т
Б Ў Й Л А Б

Куни кеча Ўзбекистон Республи-
каси Иқтисодий тараққиёт ва кам-
бағалликни қисқартириш вазирлиги 
ҳамда Тошкент вилояти маҳаллабай 
ишлаш ва тадбиркорликни ривож­
лантириш бошқармаси  ташаббуси 
билан вилоятимизда маҳаллабай 
ишлаш тизимининг самарадорлиги 
қай даражада эканлиги ҳамда ҳоким 
ёрдамчилари зиммаларига юклан-
ган вазифани қандай уддалаётган-

ликлари билан танишиш мақсадида 
журналистлар ҳамда блогерлар учун 
пресс­тур ташкил этилди.

Икки кун давом этган пресс­тур-
да журналистлар вилоятимизнинг 
бир қанча туман ва шаҳарларидаги 
маҳаллаларга бориб, ҳоким ёрдам-
чиларининг амалга оширган ишлари, 
хайрли ташаббуслари билан тани-
шиш билан бир қаторда турли тақ-
дирлар эгалари, ҳаётидан мамнун 

инсонлар билан суҳбатлашишди,  за-
мон қаҳрамонларини  кашф этишди.

Дастурга кўра, биринчи кун Ўрта 
Чирчиқ, Бўка, Пискент ва Бекобод 
туманлари ҳамда Нурафшон шаҳри 
қамраб олинди, иккинчи кунги ман-
зиллар Оққўрғон, Қуйи Чирчиқ, Чи-
ноз, Янгийўл, Зангиота туманлари 
ва Янгийўл шаҳри бўлди.

ЯНГИ ТИЗИМ
АҲОЛИ  ФАРОВОНЛИГИНИ 
ОШИРИШГА  ХИЗМАТ  
ҚИЛМОҚДА

Хабарингиз бор, жорий йилда энг асосий янгиликлардан 
бири – маҳаллаларда ҳоким ёрдамчилари ва ёшлар етакчи-
ларининг фаолият бошлагани бўлди. Хўш, Президентимиз 
томонидан илгари сурилган бу янги тизим ўзини қай даража-
да оқламоқда? Ярим йил ичида қандай натижаларга эришил-
дию, галдаги вазифалар нималардан иборат?

НУРАФШОН шаҳар ҳокими исро-
иллик инвесторларни қабул қилди. Икки 

томонлама фикрлар эшитилгач, хорижлик 
инвесторлар шаҳарда келажакда вужудга 
келадиган имкониятлардан келиб чиқиб, 
меҳмонхона ва сайёҳлар учун хизмат тур-
ларини кўпайтириш ниятида эканликлари-
ни маълум қилишди.

Ўзаро алоқа жараёнида таклиф қили-
наётган ҳудудлар инвестициявий лойиҳа 
эгаларига кўрсатиладиган бўлди.

ЎРТА ЧИРЧИҚ тумани "Тошлоқ" маҳал-
ласининг ёш чемпионлари – "Стенддан ўқ 
отиш" спорт тури бўйича Қозоғистоннинг 
Алмата шаҳрида ўсмирлар ўртасида ўтка-
зилган Осиё чемпионатининг олтин медаль 
соҳиби Шоҳруҳ Садиров ва шу йўналишда 
2­ўринни эгаллаган Охунжон Абдуқоди-
ровларнинг хонадонида тантанали тадбир 
ташкил қилинди. Туман раҳбари ҳар икка-
ла спортчини ютуқлари билан қутлаб, қим-
матбаҳо совғалар топширди.

ҚУЙИ ЧИРЧИҚ тумани ҳокими, туман 
прокурори ва ҳоким ўринбосарлари тегиш­
ли мутасаддилар билан биргаликда 1 минг 
45 нафар эҳтиёжманд, кам таъминланган 
ва ижтимоий ҳимояга муҳтож оила фар-
зандларига мактаб формалари тақдим 
этишди.

ЯНГИЙЎЛ туманининг “Гулистон” 
маҳалласидаги “Баркамол авлод марка-
зи”да ҳамкор ташкилотлар билан сайёр қа-
бул, хотин­қизлар учун чуқурлаштирилган 
тиббий кўрик ташкил этилди. Шунингдек, 
ҳуқуқий ва психологик маслаҳатга муҳтож 
аҳолига соҳа мутахассислари томонидан 
ёрдам кўрсатилди.

ҚИБРАЙ туманидаги "Дўрмон" мада ният саройида Ўзбе-
кистон Республикаси давлат мустақиллигининг 31 йиллиги му-
носабати билан "Янги Ўзбекистонда эл азиз, инсон азиз!" бош 
ғояси асосида маданий­маърифий тадбир ташкил этилди. 
Тадбирнинг бадиий қисмида Ўзбекистон давлат филармония-
си вилоят бўлинмасининг хушовоз хонандалари ва раққосала-
ри ўз чиқиш лари билан меҳмонларни хушнуд этишди.

БЕКОБОД шаҳрининг "Булоқариқ" 
маҳалласидаги 3­сонли умумтаълим мак-
табида "Инсон қадри учун" тамойили асо-
сида аҳоли билан мулоқот ташкил этилди.

Дастлаб Тошкент вилояти хокими ўрин-
босари З. Миргазиева хотин­қизлар ўрта-
сида маънавий­маърифий фаолиятни му-
вофиқлаштириш бўйича тарғибот гуруҳи 
аъзолари билан давра суҳбати ўтказди.

Унда юртимизда олиб борилаётган туб 
ислоҳотларнинг мазмун­моҳияти хусусида 
сўз борди.

Кучли фуқаролик жамияти сари

Комбинат ахборот хизматидан 
маълум қилишларича, ҳозирда Ол-
малиқ шаҳрида лойиҳа қиймати 115 
млрд. сўм бўлган “Олмалиқ қуюв ме-
ханика заводи”ни қуриш ишлари олиб 
борилаётган бўлиб, октябрь ойи да 
ишга тушириш режалаштирилган. 
Мазкур завод кооперация асосида 
йиллик 200 млрд. сўмлик импорт ўр-
нини босувчи маҳсулот ишлаб чиқа-
риш қувватига эга бўлади ва 200 дан 
ортиқ янги иш ўрни яратилади.

Қишлоқ хўжалиги техникалари 
учун ажратилган алоҳида майдон 
томон юрдик. Павильондаги лазер 
нури ёрдамида ер текисловчи уску-
на эътиборимизни тортди. Мазкур 
ускуна “Chirchiqselmash” масъулияти 
чекланган жамият томонидан маҳал-
лийлаштириш лойиҳаси доирасида 
ишлаб чиқарилаётган бўлиб, корхо-
на иш бошқарувчиси унинг афзал-
ликлари ва имкониятлари ҳақида ба-
тафсил тўхталиб ўтди.

– Бу ускуна ёрдамида текислан-
ган ерда ҳосилдорлик юқори бўлади, 
– дейди Шоҳруҳ Қосимов. – У ерни 
узатилган лазер нури орқали бир 
текисда ҳайдайди. Уни автоматик 
ёки қўл билан ҳам бошқарса бўла-
ди. Ускунани ишлатишда уланадиган 
тракторнинг от кучи, ернинг тупроқ 
ҳолатига алоҳида аҳамият берилади. 

Шунга қараб, 3 метрдан 5 метргача 
узунликда ясалади. Агар уланадиган 
тракторнинг от кучи кичик бўлса, иш 
давомида техника зўриқади ва иш 
самарадорлиги пасайиши мумкин. 
Ярмаркада маҳсулотларимизга қи-

зиқиш юқори бўлди. Келгусида ҳам-
корлик қилиш бўйича келишувларга 
эришдик.

Шунингдек, корхонада 20 дан 
ортиқ қишлоқ хўжалиги учун зарур 

бўлган техникалар қисмлари Тур-
кия, Италия, Германия ва Польша 
давлатларидан олиб келиниб, йиғиб 
берилади. Бундан ташқари, маҳал-
лийлаштириш доирасида 5 та тех-
ника ишлаб чиқарилади. Ҳозирда 

Қозоғис тон ва Афғонистон давлатла-
рига экспортни йўлга қўйиш бўйича 
ҳам келишувлар олиб борилмоқда.

Айтиш жоизки, ярмаркада шарт-
нома ва келишувлар учун махсус 

жойлар ҳозирланган бўлиб, корхо-
налар вакиллари битимларни имзо-
лашлари учун барча шароитлар яра-
тилган.

Маълумот учун, ўтган йили ви-
лоятимизда бўлиб ўтган саноат 
ярмаркасида 623,2 млрд. сўмлик 
шартномалар тузилиб, 250 га яқин 
маҳаллий корхоналарга қўшимча 
бозорлар яратилган эди. Бу йил-
ги ярмарканинг дастлабки ҳисоб­
китоб ларига кўра, жами 920 млрд. 
сўмлик 350 га яқин шартномалар 
тузилиши кутилмоқда.

Ярмарканинг очилиш маросими-
да Тошкент вилояти ҳокими вази-
фасини бажарувчи Зойир Мирзаев 
иштирок этиб, давлатимиз томони-
дан амалга оширилаётган барча чо-
ра­тадбирлар мамлакатимиз сано-
ати ривожланишига ижобий таъсир 
этиб, иш ўринларини яратиш, хом 
ашёни қайта ишлашни чуқурлашти-
риш, янги турдаги маҳсулотлар 
ишлаб чиқаришни йўлга қўйиш, ки-
чик тадбиркорлик субъектлари, ай-
ниқса, янгидан ташкил этилаётган 
корхоналар маҳсулотларига бозор 
топишга кўмаклашишини таъкид­
лади.

Нозима РАСУЛОВА
/Тошкент ҳақиқати/

Аброр ЭСОНОВ
олган суратлар

МАНФААТЛИ  КЕЛИШУВЛАР  МАЙДОНИ

КИЧИК БИЗНЕСДАН КАТТАСИГА
Ўрта Чирчиқ туманидаги “Дўстлик” маҳал-

ласилик Рустам Миванченов 4 сотих ерда қў-
зиқорин етиштирарди. Маҳаллага тайинлан-
ган ҳоким ёрдамчиси Қудрат Нуриддиновнинг 
таклифи ва кўмаги билан банкдан 225 милли-
он сўм кредит ва  қўшимча ер олиб, “Манеев 
агро кластер” МЧЖ ташкил қилди. Ҳозирда 25 
сотих ерда қўзиқорин етиштириб, уни мари-
надлашни ҳам йўлга қўйган. Бундан ташқари, 
бодрингдан тортиб, қулупнай ва ўриккача бан-
каларга ёпиб, қадоқлашмоқда.

Рустам аканинг ишини зимдан кузатиб 
юрган маҳалладошларида ҳам қўзиқорин 
етиштириш истаги пайдо бўлди. Кўплашиб 
унга маслаҳат солишди.

– Жуда яхши ўйлабсизлар, – деди Рустам 

ака. – Бажонидил ёрдам бераман. Маҳал-
ладошларим ҳалол меҳнат қилиб, даромад 
топаман дейишса, мен фақат хурсанд бўла-
ман. 

Шундай қилиб, маҳалладошлар Рустам 
акадан ўрганиб,  уйларида қўзиқорин етишти-
ришни йўлга қўйишди. Бугунги кунда 68 та 
хонадонда етиштирилаётган қўзиқоринни 
“Манеев агро кластер” сотиб олмоқда. Эъти-
борлиси, жамият томонидан қўзиқоринлар Қо-
зоғистонга экспорт қилиняпти.

Туманнинг “Туркистон” маҳалласида “Қора-
сув мебель савдо” оилавий корхонаси очилгач, 
маҳаллада деярли ишсиз аҳоли қолмади. 70 
та хонадонда мебель қисмлари кластер усу-
лида тайёрланмоқда. Аҳоли ўз уйида ишлаб, 
даромад топмоқда. Бу борада ҳоким ёрдамчи-
си Замон Эрматовнинг ҳиссаси катта бўлди. 
Унинг айтишича, яна 300 та ишчига эҳтиёж 
бор. Ҳозирда бошқа маҳаллалардан ҳам иш-
чиларни жалб этиш бўйича ўрганишлар олиб 
борилаётган экан.

“Қорасув” маҳалласида фаолият юри-
таётган “Fresh food pаck” корхонаси эса ер 
майдонларини ижарага олаётган 300 нафар-
дан ортиқ ишсиз фуқаролар билан 80 гектар 
майдонда маккажўхори етиштириб бериш 
бўйича шартнома имзолади. Бу ишнинг таша-
ббускори маҳалланинг ҳоким ёрдамчиси Маҳ-
муд Пўлатовдир. Ушбу корхонада жўхорини 
истеъмолга тайёр ҳолга келтириб қадоқлаш 
йўлга қў йилган бўлиб, маҳсулотнинг 99 фоизи 
Россияга экспорт қилинади.

ЎЗ ИШИДАН ЗАВҚ ОЛИБ
Нурафшон шаҳри амфитеатридаги ҳунар-

мандлар марказидан ҳоким ёрдамчиси Озод 
Аманов кўмагида жой олган Феруза Юнусова  
хайрли ишга қўл урди. Иплардан юмшоқ ўйин­
чоқлар тўқувчи, совундан гул ва фанердан 
турли бежирим буюмлар ясовчи моҳир ҳунар-
манд имконияти чекланган болаларга билган-

ларини ўргатишга аҳд қилди. Бу ишидан ўзи 
ҳам завқ олмоқда. У ясаган буюмларга хо-
риждагилар ҳам қизиқиш билдиришмоқда. Ҳо-
зирда Феруза ясаган буюмлар Жанубий Корея 
ва Туркиягача етиб борди.

ТАШЛАНДИҚ ЕРЛАР СУРАТДА ҚОЛДИ
– Фермер хўжалигимиз асосан боғдорчи-

ликка ихтисослашган, – дейди Пискент ту-
манидаги “Усмонжонов Ноёбжон” фермер 
хўжалиги раҳбари Яминжон Ноёбжонов. – Хў-
жалигимиз ёнида ташландиқ ерлар бор эди. 
“Лолаариқ” маҳалламиз ҳоким ёрдамчиси 
Козимжон Собиржонов билан ҳамкорликда 

66 сотих ерда ҳовуз қурдик. Атрофига 30 мил-
лион сўм кредит эвазига тапчанлар ўрнатиб, 
оилавий дам олиш марказига айлантирдик. 
Ҳозирда кунига 30 нафаргача дам олувчилар 
ҳордиқ чиқаришмоқда. Дам олиш маркази 
сабаб 5 та доимий иш ўрни яратилди. Бу эса 
шунча хонадонга даромад кирганини англата-
ди.

Туманнинг “Мингтепа” маҳалласилик 
Раҳим ота Мажидов кўп йиллардан бери узум-
чилик билан шуғулланади. Ҳоким ёрдамчиси 
Абдужалил Абдужамбуловнинг саъй­ҳаракати 
натижасида отахоннинг эски иссиқхонаси 66 
миллион сўм кредит эвазига замонавийсига 
алмаштирилди. Ҳозирда у ерда етиштирилган 
бодринг ва бақлажон бозор расталарига чиқа-
рилмоқда. Шунингдек, кооперация асосида 8 
та хонадон аёллари ток барги сотиб, даромад 
топишмоқда. 

75 ёшни қаршилаётган Санобар ая Ғуло-
мованинг ғайратига ҳайрон қоласиз.  “Янги-
обод” маҳалласида бўш турган бино ҳоким 
ёрдамчиси Суҳроб Пўлатов тавсияси билан 
аяга ажратилиб, “Шукрона Санобар она” МЧЖ 
ташкил этилди. Бу ерда ҳозирда урфга кир-
ган паркўрпа тикиш йўлга қўйилди. Тадбиркор 
онамиз кредит олиб, Хитойдан кўрпа қавийди-
ган махсус ускуна сотиб олди. 300  турда гул 
тушира оладиган ушбу ускунада 10 дақиқада 
кўрпа тайёр бўлади. 5 та аёлнинг ишли бўл-
гани эса яна бир ютуқдир. Тиниб­тинчимаган 
Санобар аянинг айтишича, олган 33 миллион 
сўм кредитининг 4 ойлик суммасини олдиндан 
тўлаб улгурибди. 

ҲУНАРЛИ КИШИ ХОР БЎЛМАС
Оққўрғонлик Саидаҳмад Баҳромов Корея­

га ишлагани кетганди. У ерда кемасозлик 
йўналишида ишлаб кўрди. Аммо етарлича 
билими бўлмаганлиги сабабли қайтишга маж-
бур бўлди. Нима иш билан шуғулланиши-
ни билмай, боши қотиб юрганида “Толовул” 
маҳалласи ҳоким ёрдамчиси Дилмурод Ҳуса-

нов унинг жонига оро кирди. У Саидаҳмадга 
“Ишга марҳамат” мономарказида ўқишни тав-
сия қилди ва пайвандлаш йўналишида ишга 
жойлаштирди. Дастлабки кунданоқ Саидаҳ-
маднинг тиришқоқлиги кўзга ташланди. Унинг 
нияти касбни яхшилаб ўрганиб, мустақил фа-
олият бошлаш.

Маҳаллада Саидаҳмад каби яна 28 нафар 
киши ўқишни тамомлаб, ўз ишларини бош­
лашди. Ҳозирда эса марказда 15 нафар ёш 
ўзи танлаган йўналишда таҳсил олмоқда. 

Ихтиёр Сулаймонов нафақада бўлишига 
қарамай, 81 миллион сўм кредит олиб, хона-
донига сунъий ҳовуз ўрнатди. Ўтган йили ўз 
қўли билан ҳовуз ясаб, тажриба сифатида 
200 тача балиқ чавоғи ташлаган эди. Энди эса 
ҳоким ёрдамчисининг кўмаги билан ишни кен-
гайтирди. Жами ташланган уч ярим мингта ча-
воқ октябрь ойларида даромад келтира бош­
лайди.

Тумандаги “Бирлик” маҳалласи ҳоким ёр-
дамчиси Баҳром Маҳмудов хатлов натижаси-
да ҳудудда аниқланган бўш бинолардан фой-
даланишда анча самарадорликка эришди. 
У тадбиркор Фарҳод Раҳимжонов билан ке-
лишган ҳолда қишлоқ хўжалиги йўналишида 
ишлатиладиган техникаларни кредит асосида 
сотишни йўлга қўйди. Қисқа фурсатда, 16 та 
ускуна харидорини топди. Аҳоли эса бу қулай-
ликдан мамнун.

УЗОҚНИ КЎЗЛОВЧИ ЛОЙИҲАЛАР
Қуйи Чирчиқдаги Беруний номли маҳал-

лада ўтган йили иш бошлаган Ўрта Осиёдаги 
ягона “Қуёнчилик агрокомплекси” ҳам фуқаро-
ларни иш билан таъминлашга муносиб ҳисса 
қўшиб келмоқда. Ҳоким ёрдамчиси Улуғбек 
Холматов ташаббуси ва саъй­ҳаракати би-
лан маҳалладаги 100 та хонадонга коопера-
ция асосида Италиядан келтирилган зотдор 
қуёнларни озиқ­овқатлари билан етказиб бе-
риш йўлга қўйилмоқда. Мутахассислар боқиш 
бўйича керакли тавсияларни бериб, қуёнлар 

етилгач, уларни сотиб олишни таъминлайди.
“Балиқчи” маҳалласи ҳоким ёрдамчиси 

Тўлқин Чиназбеков ҳудуддаги 2­сонли касб­ҳу-
нар мактабининг 800 кв. метр бўш турган би-
носини “Azia bio ari” МЧЖга шартнома асоси-
да ижарага берилишига кўмаклашди. Ҳозирда 
бу ерда саноат усулида ари етиштирилмоқда. 
Мазкур лойиҳа иссиқхоналарда етиштирила-
ётган маҳсулотларни табиий чангланиши учун 
яхши имкониятдир. Шунингдек, 20 нафар аҳо-
ли ишли бўлди.

Мазкур маҳаллада 3 минг 121 нафар аҳо-
ли истиқомат қилади. Хатлов жараёнида 
аниқланган 209 нафар ишсиз аҳолининг 106 
нафари ишга жойлашди. 18 нафар фуқарога 
хизмат кўрсатиш, балиқчилик, чорвачилик ва 
иссиқхона ташкил этиш учун кредитлар ажра-
тилди. Лот орқали ер ютиб олган 20 нафар 
фуқаро деҳқончиликни бошлашган.

ҲАРАКАТДА БАРАКА
Чиноз туманидаги “Оби ҳаёт” маҳалла-

сида тадбиркор Азиз Шоисмановга тегишли 
бино анча вақтдан бери фойдаланилмагани 
сабабли солиқ миқдори ошиб кетганди. Ҳоким 
ёрдамчиси Ш. Хатамовнинг кўмаги билан унга 
нисбатан таъсирчан солиқ механизми қўлла-
нилди. Натижада, 225 миллион кредит ажра-
тилиб, паррандачиликка ихтисослашган “Азиз 
барака бизнес” МЧЖ ташкил этилди. Ҳозирда 
10 минг бош товуқ гўшт учун боқилмоқда. Яна 

8 нафар фуқаро ишли бўлди. Шу кунларда 
ишни кенгайтириш мақсадида туташ ҳудудда 
қўшимча бино қурилмоқда.

“БИР МАҲАЛЛА – БИР МАҲСУЛОТ”
Янгийўл тумани “Дархон” маҳалласи ҳоким 

ёрдамчиси Ҳасанхўжа Рашидов “Бир маҳалла 
– бир маҳсулот” тамойили асосида ҳудудда-
ги хонадонларда “Гулчилик томорқа хизмати” 
МЧЖ раҳбари Суннатилла Юсупов билан 
ҳамкорликда гулчиликни ривожлантирди. Ҳо-
зирда 218 та хонадонда иссиқхона мавжуд бў-
либ, шундан 158 тасида аҳоли гулчилик билан 
шуғулланмоқда.

– Бундай натижага эришишнинг ўзи бўл-
мади, – дейди ҳоким ёрдамчиси. – Бизга 
ажратилган кредит лимити оз эди. Вилоят 
ҳокими Зойир Мирзаев туманимиз ҳоким ёр-
дамчилари ва ёшлар етакчилари билан ўт-
казган учрашувда кредит лимитини ошириш 
таклифини бергандим. Сабаби, маҳалламиз-
да кредитга бўлган талаб юқори, маблағ эса 
чегараланган. Шундан кейин маҳалламизда 
ўрганишлар олиб борилиб, бизга қўшимча 
лимит ажратилди. Унга кўра, 30 та хонадон-
га замонавий иссиқхона қуриб берилди, яна 
20 та хонадонда ҳам қуриш мўлжалланган. 
Шунингдек, М­39 йўлининг 1 гектарида гул 
бозори очиш таклифини ҳам киритдик. Тез 
кунларда бу масала ҳам ижобий ечимини 
топади.

ЯНГИ ТИЗИМ
А¥ОЛИ ФАРОВОНЛИГИНИ ОШИРИШГА
ХИЗМАТ £ИЛМО£ДА

СТАТИСТИКАГА  БИР  НАЗАР
Тошкент вилояти маҳаллабай ишлаш ва тадбиркорликни ривожлантириш бош-

қармаси бошлиғи Зиёдбек Йўлдошевнинг маълум қилишича, ярим йилликда ҳоким 
ёрдамчилари томонидан маҳаллаларда 87 минг 576 та иш ўрни яратилди. Жумла-
дан, 42 минг 723 нафар фуқаро ўзини-ўзи банд қилди. 7 минг 392 нафари хақ тўла-
надиган жамоат ишларига жалб этилди. 22 минг 180 нафари доимий иш ўрнига эга 
бўлди. 11 минг 476 фуқаро якка тартибда тадбиркорликка йўналтирилди.

Шунингдек, жорий йилнинг 1 июль ҳолатига кўра, 14 минг 865 нафар фуқаро 
касб-ҳунар ва тадбиркорликка ўқитилди. Оилавий тадбиркорлик дастури доираси-
да ҳоким ёрдамчилари томонидан умумий қиймати 383,4 миллиард сўм бўлган 13 
минг 433 та лойиҳага ижобий тавсияномалар берилиб, кредитлар ажратилди.

ХУЛОСА ЎРНИДА
Бугун юртимизда бўлаётган ислоҳотларга уйғун тарзда йўлга қўйилган маҳаллабай ишлаш 

тизими, энг аввало, уйма-уй юриб, одамларни қийнаётган муаммоларни ўрганиш, маҳаллалар-
нинг “ўсиш нуқтаси” – даромад манбаини аниқлашга замин яратмоқда. Мазкур пресс-тур даво-
мида ҳоким ёрдамчиларининг маҳалла ҳаётида ўрни нақадар катта эканлигининг гувоҳи бўлдик.

Аммо, бу ҳали бошланиши. Давлатимиз раҳбари катта ишонч билдирган ҳоким ёрдамчи-
лари одамларнинг ҳақиқий кўмакчисига айланиб, уларнинг ҳаётлари фаровонлашиши йўлида 
кўп ишлашлари керак, деган хулосага келдик.

Нозима РАСУЛОВА
/Тошкент ҳақиқати/

Аброр ЭСОНОВ олган суратлар

Чирчиқ давлат педагогика университетида Янгийўл, Чиноз, 
Қуйи Чирчиқ, Оққўрғон туманлари ва Янгийўл шаҳрида фаоли-

ят олиб бораётган 207 нафар маҳалла раисларининг ўқув-семинари 
ташкил этилди.

Ўқув­семинарларга Олий ва ўрта 
махсус таълим, Тошкент вилояти 
ҳокимлиги, вилоят маҳалла ва нуро-
нийларни қўллаб­қувватлаш бошқар-
маси, Адлия бошқармаси, Ёшлар 
ишлари агентлиги, Иқтисодиёт ва 
камбағалликни қисқартириш бошқар-
маси вакиллари тренер­модератор 
сифатида таклиф этилган.

Шунингдек, машғулотлар доира-
сида ҳудудларда сектор раҳбарлари 
билан учрашув ҳам белгиланган.

Тошкент вилояти ҳокими вази-
фасини бажарувчи Зойир Мирзаев-
нинг машғулотларда қатнашаётган 

маҳалла раислари билан учрашуви 
таҳлилий руҳда ўтди.

Вилоят етакчиси маҳалла раис-
ларининг вазифа ва мажбуриятлари 
ҳақида алоҳида, ҳаётий мисоллар 
билан тўхталди.

Суҳбат чоғида маҳаллабай тизи-
мининг моҳияти, фуқароларнинг му-
рожаатлари билан ишлаш, маҳалла 
раисининг ҳоким ёрдамчиси, ёшлар 
етакчиси, хотин­қизлар фаоли ва 
профилактика инспектори билан 
ҳамкорликда амалга оширадиган 
вазифалари хусусида ҳам батафсил 
сўз юритилди.

¥ОКИМ МА¥АЛЛА 
РАИСЛАРИ БИЛАН 

УЧРАШДИ

Сўраган эдингиз Эҳтиёт шарт“Тошкент ҳақиқати” йўқлови

Эълон

Жараён

ИШ БЕРУВЧИ ЖАРИМА Т¤ЛАЙДИ
Меҳнат кодексининг 234-моддасига кўра, ҳомиладор-

лик ва туғиш таътили тугаганидан кейин аёлнинг хоҳиши-
га кўра, унга боласи икки ёшга тўлгунга қадар болани пар-
варишлаш учун таътил берилиб, бу даврда қонунчиликда 
белгиланган тартибда нафақа тўланади.

Хўш, бу пайтда бола пар-
варишидаги аёл уйда ишла-
ши мумкинми? Шундай бўл-
са, нафақа тўлови қандай 
амалга оширилади? Ушбу са-
волга Тошкент давлат юридик 
университети ходими, ҳуқуқ-
шунос Муҳриддин Шамсид-
динов жавоб берди.

– Аёл ўз хоҳишига кўра, 
болани парваришлаш таъ-
тили даврида тўлиқ бўлма-
ган иш вақти режимида ёки 
иш берувчи билан келишиб, 
уйда ишлаши мумкин. Бунда 
унинг нафақа олиш ҳуқуқла-
ри сақланиб қолади. Демак, 
аёллар болани парваришлаш 
таътили даврида иш берув-
чини огоҳлантириб, исталган 
вақтда ишга чиқса бўлади.

Шунингдек, Меҳнат кодек-
сининг 234­моддаси 5­қисми-
га кўра, болани парваришлаш 
таътиллари даврида аёлнинг 
иш жойи (лавозими) сақлана-
ди.

Демак, бу ҳолатдаги аёлга 
агарда иш берувчи ишга чиқа 
олмайсан, таътил вақтида 
ишга чиқиш мумкин эмас, иш 
ҳақи тўланмайди, ўрнига хо-
дим олингани каби ноқонуний 
важларни келтирса, юқорида-
ги асос ни унга кўрсатиш жоиз.

Агар шунда ҳам тан олма-
са, унда ҳеч иккиланмасдан 
туман адлия бўлимига муро-
жаат қилиш лозим. Иш берув-
чи бундай ҳолатда маъмурий 
жавобгарликка тортилади ва 
жарима тўлайди.

“Тошкент ҳақиқати” ва “Ташкентская правда” газета-
ларининг ҳар бир сонини қолдирмай ўқиб бораман. Бу-
нинг икки сабаби бор. Биринчиси – газетанинг ҳар бир 
сонида ранг-баранг, қизиқарли мақолалар берилишидир. 
Иккинчи сабаби эса Қибрай туманида истиқомат қилув-
чи, шу кунларда 78 ёшни қаршилаётган амаким Носир ота 
Тоировнинг ушбу газета саҳифаларида Шароф Рашидов, 
Саидмаҳмуд Мусахонов, Ким Пен Хва каби давлат ва жа-
моат арбобларига бағиш ланган туркум мақолалари чоп 
этилаётганидир.

Мазкур мақолаларни ўқир 
эканман, муаллифда устоз-
лар ва замондошларига бўлган 
меҳр кучли эканлигига амин 
бўламан. Инсонларнинг яхши 
томонларини газетхонларга кўр-
сата олаётган журналистнинг жи-
яни эканлигимдан фахрланаман. 
Мақолаларни ўқиганим сайин 
одам одамга кўзгу эканига яна 
бир бор ишонч ҳосил қиламан. 

Раҳматли бувижоним Тоҳирахон она, биз невараларига 
доим ўрнак қилиб катта амакимни кўрсатар эдилар. Улар-
нинг: “Амакингиз китоб ўқишни канда қилмаган, овқатлангин 
деб берган пулимга ҳам китоб сотиб олар эди. Навоий кутуб-
хонасида амакингиз ўқиб чиқмаган китоб қолмаган. Кўриб 
турганингиздек, кам бўлмади. Ҳавас қилинглар ва кўп китоб 
ўқинглар”, деган сўзлари ҳозир ҳам ёдимда. Бувижонимнинг 
айтганлари рост, журналист амаким кўп китоб ўқиб кам бўл-
мадилар. 

Айниқса, 2021 йил улар учун омадли бўлди. “Ўзбекис тон 
мустақиллигига 30 йил” эсдалик нишони билан мукофотлан-
дилар. Ўзбекистон Журналистлари уюшмаси аъзолигига қа-
бул қилиндилар. Албатта, амаким бу эътирофларга лойиқ лар. 
Сабаби, 1958 йилдан бери газета ва журналларда мақолала-
ри узлуксиз чоп этилиб келади. Баъзида: “Газеталарда мақо-
лаларим чоп этилаётганига 60 йилдан ошибди”, деб мақтаниб 
ҳам қўядилар. Ушбу йиллар давомида матбуот да чоп этилган 
ва ўқувчиларнинг эътиборига тушган мақолалари жамланиб, 
2018 йилда “Журналис тикага садоқат” – “Верность журнали-
стике” номли китоблари ҳам чоп этилди.

Журналист амакимнинг шу ёшда ҳам долзарб мавзуларда 
мақолалар ёзишлари, таржима қилишлари, невараларнинг 
тарбияси, жигарларидан хабар олишни унутмасликларини 
кўриб, Ўзбекистон Республикасида хизмат кўрсатган журна-
лист Шуҳрат Жабборовнинг Носирхон амакимга бағиш лаб 
ёзган шеърларидаги қуйидаги тўртлик ёдимга тушади:

Сўз қудратин етмиш икки нархин билар,
Таржимада маҳоратли ҳамда тезкор.
Бир ўзлари уч-тўрт киши ишин қилар,
Айтинг, шундай инсон яна қайда бор?

Мен ҳам меҳнат фахрийси Носир ота Тоировдек Ватанга 
нафи тегадиган инсон бўлишга интиламан. 

Журналистикага бўлган садоқатингиз ҳеч завол топмасин!
Алишер ТОИРОВ,

Меҳнат вазирлиги ҳузуридаги
Меҳнат органлари ходимларининг

малакасини ошириш республика
курсларининг Малакани баҳолаш 

маркази бош мутахассиси

Дилдора РУСТАМОВА:
– Менинг доимий “пропискам” 

Бўка туманида. Аммо 15 йилдан 
бери Бекобод туманида яшай-
ман. Биринчи синфга чиқадиган 
қизимни Бекободдаги мактабга 
берсам бўладими?

– Ҳозирда фарзандини 1­синф га 
бераётган ота­оналарнинг аксария­
тини шу каби саволлар қизиқтир-
моқда. Бу ҳолатда ота­оналар 31 
июлгача микроҳудуд ичида ҳужжат 
топшириш ва 1 августдан 15 август­
гача микроҳудуддан ташқарида 
бўлган ҳудудга ариза топшириш 
имкония тига эга. Ариза топширган-
дан кейин бўш ўрин бўлишига қараб, 
фарзандини ўзларига яқин ҳудудда-
ги мактабга беришлари мумкин.

Заҳро АҲМЕДОВА:
– Платформада айрим ота-она-

ларнинг яшаш манзили паспорт 
бўйича эмас, бошқа маҳалладан 
чиқяпти. Иккала ҳолатда ҳам ари-
за топширсак қайтяпти. Бу бўйича 
қандай маслаҳат берасиз?

– Платформа бошқа ташкилот-
ларнинг ахборот маълумот базалари 
билан интеграция қилинган. Мисол 
учун, Адлия вазирлигида метирка, 
пас порт маълумотлари, прописка 
бўйича Ички ишлар вазирлиги, Ка-
дастр агентлиги базасига уланган, 
яъни интеграция қилинган. Элек-
трон тарзда паспорт маълумотлари-
га қараб прописка маълумотларини 
тегиш ли ахборот тизимларидан ав-
томат тарзда тизим чиқариб бе-
ради.

Масалан, маълумотларни 
шакл лантиришда баъзи бир хато-
ликлар юзага келган бўлиши мум-

кин. Шунга ўхшаш 
муаммо бўлса,  
71 203­07­04 ра­
қамига мурожаат 
қилинса, тех-
никларимиз буни 
алоҳида манзил-
ли ўрганиб, ама-
лий ёрдам кўрса-
тишади.

П р о п и с к а -
нинг ёзув маъ-
лумотларида хатоликларга йўл 
қўйил ган бўлиши мумкин. Агар 
техник сабаблар туфайли бўлса, 
ходимларимиз муаммони ечиб, 
тизимда тўғрилашга ёрдам бери-
шади.

Гулчеҳра ХЎЖАЕВА:
– Бола мактабга қабул қилинга-

нидан сўнг, хусусий мактабга олиб 
кетиш мумкинми? Уни платформа-
дан ўчириш тартиби қандай бўла-
ди?

– Ота­она онлайн платформадан 
рўйхатдан ўтгач, аризаси қабул қи-
линган бўлса, бу аризани қайтариш 
жараёнида ходимларимиз томони-
дан озгина расмиятчилик сўралади. 
Мактабга қабул қилинган аризани 
мактаб платформадан ўчириб юбо-
ролмайди. Бунақа ҳолатда техникла-
римиз тегишли ҳужжатларни олиб, 
ўша мактабдан аризани ўчириб бе-
ришади. Ота­она хоҳиш ларига қа-
раб, хусусий мактабга фарзандини 
олиб бориши мумкин.

¥урматли

“ЎЗМИЛЛИЙБАНК” АЖ
мижозлари!

Ўзбекистон Республикаси Президентининг 2018 йил 23 
мартдаги ПҚ­3620 – сонли “Банк хизматлари оммабоплиги-
ни ошириш бўйича қўшимча чора­тадбирлар тўғрисида”ги 
Қарори ва “Ўзмиллийбанк” АЖ Банк бошқарувининг 2022 
йил 29 июлдаги 90­сонли қарори ижросини таъминлаш мақ-
садида 2022 йил 8 августдан банкнинг Тошкент вилояти фи-
лиали (банк коди – МФО 00832), Ангрен (банк коди – МФО 
00890), Янгийўл (банк коди – МФО 00911), Бекобод (банк 
коди – МФО 00912) ва Ғазалкент (банк коди – МФО 00931) 
филиаллари фаолияти тугатилиб, улар “Ўзмиллийбанк” АЖ 
Банклараро Ҳисоб­китоб Маркази (банк коди – МФО 00450)
га бирлаштирилмоқда.

Мазкур филиаллар жойлашган ҳудудда мавжуд мижозлар 
ва аҳолига банк хизмати турларини кўрсатишни давом эттириш 
мақсадида замонавий ва барча қулайликларга эга бўлган Банк 
хизматлари марказлари ташкил этилади.

Батафсил маълумот учун телефонлар:
Тошкент вилояти филиали: 78-147-15-38

Ангрен филиали:     78-147-15-54;      Бекобод филиали:         78-147-15-47
Янгийўл филиали:   78-148-01-05;     Ғазалкент филилали:    78-147-15-39.

Аҳолини рўйхатга олишнинг асо-
сий мақсади Ўзбекистон Республи-
касида аҳоли таркибининг ҳолати 
ва ривожланиш динамикаси ҳақида 
мамлакатни ижтимоий, иқтисодий ва 
сиёсий ривожлантириш соҳасидаги 
давлат сиёсатининг устувор йўна-
лишларини белгилаш ҳамда амалга 
ошириш учун зарур бўлган ишончли 
ва холис ахборотни олишдан ибо-
ратдир.

Аҳолини рўйхатга олишнинг асо-
сий вазифалари:

• аҳолининг соғлиғини мус таҳ­
камлаш, хотин­қизлар ва болалар 
яшаш шарт­шароитларини яхши-
лаш, оилаларга ёрдам кўрсатиш 
бўйича чораларни ишлаб чиқиш 
мақсадида аҳоли таркибидаги, мам-
лакатнинг демографик вазиятда-

ги ўзгаришларини баҳолашга доир 
маълумотлар базасини кенгайти-
риш;

• шаҳарлар ва бошқа аҳоли 
пункт ларини ижтимоий­иқтисодий 
ривожлантиришнинг, меҳнат ресурс­
ларини жойлаштириш ва улардан 
фойдаланишнинг узоқ, ўрта ва қисқа 
муддатли прогнозлари ҳамда дас­
турларини тайёрлаш;

• аҳолини рўйхатга олиш жараён­
лари оралиғидаги даврда аҳоли 
сони ва таркибининг жорий ҳисоби-
ни, ҳисоб­китоблари ҳамда прогноз-
ларини амалга ошириш;

• ижтимоий­иқтисодий ривож лан­
тириш масалалари бўйича илмий 
тадқиқотларни ўтказиш.

Пискент тумани 
статистика бўлими

А¥ОЛИНИ Р¤ЙХАТГА 
ОЛИШ – ¥А¡ТИЙ ЗАРУРАТ
Аҳолини рўйхатга олиш – Ўзбекис тон Республикасининг бутун ҳуду-

дида ёки унинг муайян ҳудудларида ўтказиладиган, белгиланган санада 
аҳолининг демографик ва ижтимоий-иқтисодий тавсифларини белги-
ловчи шахсга доир маълумотларни йиғиш ҳамда уларга ишлов бериш 
даврий жараёни ҳисобланади.

Банк карталарининг 
хавф сизлигини таъминлаш 
учун ҳозирги кунда етар-
лича чоралар кўрилган. 
Банк картаси тўғрисида-
ги маълумотлар ва унинг 
ПИН­кодини ишлатмасдан, 
уни мобиль иловаларга 
бириктирмасдан туриб, 
банк картасидаги пул маб­
лағини ечиб олиш ёки уни 
бошқариш имконияти йўқ. 
Хусусан, банк картасидан 
мобиль иловалар орқали 
фойдаланиш учун банк 

картасининг эгасига бир 
марталик тасдиқловчи код 
юборилади. Мазкур кодни 
белгиланган вақт оралиғи-
да тизимга киритмасдан 
туриб картани мобиль ило-
ва аккаунтига бириктириш 
мумкин эмас.

Банк карталаридан пул 
ечиб олиш ҳолатлари ай-
рим фуқароларни фириб-
гарларнинг алдовига ишо-
ниб, ўзига тегишли бўлган 
карта маълумотларини 
ошкор этишлари натижаси-
да кузатилмоқда.

Фирибгарлик ҳолат-
ларининг олдини олиш 
учун банк пластик карта-
ни олгач, фақат ўзининг 
телефон рақамига СМС 
хабарнома хизмати улани-
ши зарур. СМС хабарнома 
орқали келган бир марта-
лик тасдиқлаш кодини ҳеч 
кимга ошкор этмаслик ке-
рак. Чунки, банк ёки тўлов 
ташкилотининг ходимлари 
ҳеч қачон сизга юборил-
ган тасдиқлаш кодларини, 

картангизнинг тўлиқ рақа-
ми ва амал қилиш муд-
датини сўрамайди. СМС 
орқали келган хабарни 
диққат билан ўқинг. Унда 
картангиз билан боғлиқ 
амалиёт тўғрисида маълу-
мот ва тасдиқлаш учун код 
келтирилади. Ушбу кодни 
ҳар қандай ҳолатда ҳам 
бировга ошкор этманг.

Эслатиб ўтамиз, банк 
ёки тўлов ташкилотининг 
мобиль иловаларидан 
фой даланганингизда му-
раккаб паролларни қўлла-
ган маъқул.

Қолаверса, мобиль ило-
вада рўйхатдан ўтказилган 
аккаунтингизга кириш учун 
фақат ўзингизнинг қурил-
мангиздан фойдаланинг.

Интернет орқали товар 
ёки хизматларни харид қи-
лиш учун фақат расмий, 
ишончли сайтлардан фой-
даланинг. Агар сизга тўлов-
ни амалга ошириш ёки 
картангизга пул ўтказиш 
мақсадида ҳавола тақдим 
этилган бўлса, уни қайта 
текшириб кўринг. Таклиф 
этилаётган веб­саҳифанинг 
расмий эканлигини текши-
риш лозим.

Ижтимоий тармоқлар ва 
турли мессенжерлар орқа-
ли сизга жўнатилган шубҳа-
ли ҳаволаларни очманг. 
Сизга пул ўтказиш учун 
картангизнинг рақамлари 
ва амал қилиш муддатини 
ёки текшириш мақсадида 
код юборилганлигини маъ-
лум қилиб, уни айтишингиз-
ни сўраганларида, ҳеч қан-
дай маълумот бермаслик 
керак.

Мисол учун, она турмуш ўртоғи-
дан ажрашса, кўп ҳолларда боланинг 
ўз отасини яхши кўриши, уни кўриб 
туриши кераклигини хаёлига ҳам 
келтирмайди. Боз устига, оналар бо-
лани отасига қарши қайрашдан ҳам 
қайтмайди. Бу билан ҳали жуда но-
зик бўлган бола қалбини чилпарчин 
қилади.

Бир қарашда булар сезилмай-
ди, аммо бу ерда нафақат боланинг 
ҳуқуқи бузилади, балки унинг руҳи-
яти битмас жароҳат олади. Бу жа-
роҳат эса унинг келажагига салбий 

таъсир кўрсатмасдан қолмайди.
Бу мисолни бежиз келтирмадик. 

Чунки Болалар омбудсмани – Бола 
ҳуқуқлари бўйича вакилга келиб ту-
шаётган мурожаатларнинг кўпчилиги 
бузилаётган оилалардаги болалар 
ҳуқуқлари билан боғлиқ.

– Жорий йилнинг биринчи ярмида 
325 та мурожаат келиб тушди, – де йди 
Бола ҳуқуқлари бўйича вакил Алия 
Юнусова. – Мурожаатларнинг аксари-
яти вояга етмаган болаларнинг али-
мент олиш ҳуқуқи, бирга яшамайди-
ган ота­ она ўртасида боланинг яшаш 

жойини белгилаш борасидаги низо, 
шаръий никоҳдаги аёллар ва уларнинг 
болалари манфаатлари билан боғлиқ. 
Суд қарорларининг ижро этилмаётга-
нидан норозилик, боланинг тураржой-
га бўлган ҳуқуқи таъминланмаётгани 
каби ҳолатлар ҳам учраб турибди. 
Судларда боланинг фикрини инобатга 
олиш, болаларнинг хоҳишига қарши 
бирга яшамайдиган ота ёки она билан 
яшаш белгиланганидан норозилигига 
доир масалалар ҳам бор.

Барча мурожаатлар Омбудсман 
томонидан тўлиқ назоратга олинган. 
48 мурожаат идора ва ташкилотлар 
томонидан қаноатлантирилган. 189 

мурожаат юзасидан ҳуқуқий тушун-
тириш берилган.

Бола ҳуқуқлари бўйича вакил 
бола ҳуқуқларига оид қонунчиликни 
аҳолига тушунтириш, қонунчилик-
даги айрим бўшлиқларни тўлдириш, 
болаларнинг манфаатлари юзаси-
дан ўрганишлар ўтказиш билан бир 
қаторда болалар билан боғлиқ юқо-
ридаги каби мурожаатларга алоҳида 
эътибор қаратиб келмоқда.

Ҳар бир мурожаатни кўриб чиқиш 
асносида бола учун яхши шарт­ша-
роит ва муҳитни таъминлашга ҳара-
кат қилинмоқда.

ЎзА

¥ушёр б¤линг,
ЭЛЕКТРОН
ФИРИБГАРЛИК!

Марказий банк-
нинг хабар 

беришича, банк 
картаси эгасининг 
рўйхатдан ўтган 
телефон рақамига 
СМС орқали юбо-
рилган бир марталик 
тасдиқловчи кодни 
киритмасдан туриб, 
мобиль иловадан 
рўйхатдан ўтиш ёки 
картани мобиль 
иловага бириктириш 
мумкин эмас.

ФАРЗАНДИМНИ БОШ£А ТУМАНДАГИ 
МАКТАБГА БЕРСАМ Б¤ЛАДИМИ?

Касбга садо³ат
саодати

Тажриба

Хабарингиз борми?

Паркент туманида Ўзбекистон 
Рес публикасида 2022 йилда си-
нов тариқасида қишлоқ хўжали-
ги соҳасида рўйхатдан ўтказиш 
ишларига тайёргарлик кўриш 
бўйи ча матбуот анжумани таш-

кил этилди. Унда Давлат ста-
тистика қўмитаси, манфаатдор 
вазирлик ва идоралар, ҳудудий 
статистика бошқармалари хо-
димлари ҳамда журналистлар 
иштирок этишди.

Анжуманда таъкидлан-
ганидек, қишлоқ хўжалиги 
соҳасида рўйхатдан ўтка-
зиш тадбири Республика-
мизда янги амалиёт бўлиб, 
у Бирлашган Миллатлар 
Ташкилотининг Озиқ­овқат 
ва қишлоқ хўжалиги таш-
килоти томонидан ишлаб 
чиқилган “Бутунжаҳон қиш­
лоқ хўжалигида рўйхат-
дан ўтказиш дастури” та-

лаблари асосида, яъни 3 
босқичда амалга оширила-
ди. 

Биринчи босқич,  2022­
2024 йилларни ўз ичига 
олиб, ушбу даврда синов 
тариқасида қишлоқ хўжали-
ги соҳасида рўйхатдан ўт-
казишга тайёргарлик кўриш 
ва уни амалга ошириш 
ташкил этилади. Иккинчи 

босқич – 2024 йилда бе-
восита рўйхатдан ўтказиш 
жараёни бўлади. Учинчи 
босқич – 2024­2026 йиллар-
ни ўз ичига олиб, бу даврда 
рўйхатдан ўтказишга доир 
бирламчи маълумотлар 
қайта ишланади.

Аҳамиятлиси, Вазирлар 
Маҳкамасининг қарорига 
кўра, жорий йилнинг ав-

густ ойида Тошкент вилояти-
нинг Паркент тумани ҳамда 
Самарқанд вилоятининг 
Жомбой туманида қишлоқ 
хўжалиги соҳасида рўйхат-
дан ўтказиш тадбири синов 
тариқасида ўтказилиши бел-
гиланган.

Ҳозирда масъул таш-
килотлар томонидан тай-
ёргарлик ишлари бош­
ланган бўлиб, рўйхатдан 
ўтказишда кенг фойдала-
ниладиган методик қўл-
ланмаларни ишлаб чиқиш, 
картографик материаллар-
ни тайёрлаш жараёнлари 
кетмоқда.

Ўз мухбиримиз
Аброр ЭСОНОВ
олган суратлар

РЕСПУБЛИКАДА ИЛК БОР

³андай мурожаатлар келмо³да?
Болалар омбудсмани:

Катта ёшли одамлар ўз ҳуқуқлари, манфаатлари учун курашаёт-
ган пайт боласининг ҳуқуқини негадир унутиб қўяди.

Саволларга Халқ таълими вазирлиги
бошқарма бошлиғи Эркинжон МУРОДОВ,
1-синфга қабул лойиҳаси координатори 

Пўлатжон ҚОЛДИБЕКОВ
жавоб беришди.



Газетчилик ҳангомалари

СПОРТ
янгиликлари

Маданият вазирлиги шундай ха-
бар тарқатди: “2022 йил 1 августдан 
Бобомурод Ҳамдамов, Шерали Жўра-
ев, Абдурауф Олимов асарларидан 
лицензия шартномаси тузмасдан ҳар 
қандай шаклда ва усулда фойдала-
ниш тақиқланади.”

Кўп савол кўп туғилди ишламайди-
ган калламда:

Авваламбор, Б. Ҳамдамов ва 
Ш. Жўраевларнинг ўзи бошқаларнинг 
қўшиқларидан обдон фойдаланишган. 
Бобомурод бобо айтган қўшиқларнинг 
70 фоизи ҳинд кинофильмларидан 
бўлса, 15 фоизи ўзидан олдин ўтган 
ҳофизларнинг қўшиғи. Бу тақиқ унинг 
ўзи басталаган қўшиқларига татбиқ 
этиладими ёки барча қўшиқларигами?

Шер аканинг ўзи ҳам бошқа санъ-
аткорларнинг, устоз ҳофизларнинг қў-
шиқларини обдон куйлаганлар. Улар 
ҳам, масалан, Аҳмад Зоҳир билан ҳеч 
қанақа шартнома тузмасдан, унинг 
ўнлаб қўшиқларини бугунгача ижро 
қиляп тилар. Бағи қандай бўлади?

Бизнинг гадойтопмас Жаласой де-
ган бир кафтдеккина қишлоғимиздаги 
бир ҳовучгина одам йиғиладиган тўй-
да энди "Биринчи муҳаббатим", "Ким 
экан, бу ким экан", "Гул бир ён, чаман 
бир ён" деган қўшиқлар айтилмасин-
ми? Бу қўшиқларни бизга куйлаб бе-
радиган Суннатилло ўзи биздан неча 
пул олади­ю, неча пулга бу учта ҳофиз 
билан шартнома тузади?

Абдурауф Олимов ўзи тирик бўл-
ганида бунақа қоидаги ўз исми шари-
фини қўштирмасди, деб ўйлайман, 
майли, қўшилибди, унинг қўшиқлари-
ни куйлаш учун ким билан шартнома 
қилиш керак энди?

Шерали Жўраевнинг қўшиқлари-
сиз на тўй ўтади, на тадбир. Энди би-
рор тўй ё тадбирда бирор ҳофиздан 

Шер аканинг қўшиғини сўрашса: "Узр, 
шартномам йўқ, айтиб беролмайман", 
дейдими? Тўй эгасини шартнома қи-
зиқтирадими? Унга сўраган қўшиғи-

ни айтиб беришлари учун пул тўла-
ган­ку?!

Шерали Жўраев ва Бобомурод 
Ҳамдамовларнинг қўшиқларини мил-
лионлаб ёшлар куйлаши уларнинг 
ижодий умрини узайтирмайдими? 
Бунақа тақиқдан кейин айнан шу ҳо-
физларнинг қўшиқлари ҳеч қаерда 
куйланмай, уларнинг унутилиб кетиш­
ларига сабаб бўлмайдими?

Бу қоида агар Шерали Жўраев ва 
Бобомурод Ҳамдамовга катта фойда 
келтирадиган бўлса, айтайлик, ҳар 
бирига уларнинг қўшиғини куйловчи 
хонандадан тўғридан­тўғри даромад 

кела бошласа, Комилжон Отаниё-
зов, Жўрахон Султонов, Маъмуржон 
Узоқов, Муроджон Аҳмедов, Таваккал 
Қодиров, Фахриддин Умаров, Нурид-
дин Ҳамроқулов, Дадахон Ҳасанов, 

Орифхон Ҳотамов, Фаттоҳхон Ма-
мадалиевларнинг ҳам фарзандлари 
шу талаб билан чиқса, ёш авлод би-
рортасининг қўшиғини айта олмай қо-
лади­ку? Айтмай қўя қолади­ку?! Бу 
кимга фойда?

Менимча, бу устозларнинг қў-
шиғини бузиб айтишга, ўз номидан 
эълон қилишга тақиқ қўйиш керак. 
Аммо уларнинг қўшиқларини улар-
ники эканини айтиб, бузмасдан ижро 
қилишларига индамаслик керак, рағ-
батлантириш керак! Энг аввало, ана 
шу устозларнинг ўзлари олқишлаши 
керак! 

Масалан, Иброҳим Татлисаснинг 
қўшиқларини бутун Туркия айтади, 
эркаги ҳам, аёли ҳам, ёш болалари 
ҳам. Катта­катта концертларда, теле-
шоуларда ана шу ёшларга Иброҳим 
Татлисаснинг ўзи ҳам қўшилиб куй-
лаганини кўрганмиз. Аммо Татлисас 
бирортасидан аввал бир нима тўлаб, 
шартнома тузиб қўйишини талаб қил-
маган. Ўзи ҳам бошқа санъаткорлар-
нинг яхши қўшиқларини уялмасдан, 
шартнома тузмасдан ижро этган.

Маданият вазири шу қарорни им-
золаган бўлса, демак, яқин орада 
Озодбек Назарбековнинг қўшиқлари-
ни айтиш ҳам мушкул бўлиб қолади. 
Билмайман, кейин тўйларда ҳаваскор 
қўшиқчилар кимнинг қўшиғини ижро 
этишар экан?..

Хуллас, Маданият вазирлигининг 
бу қарори менинг суягимга ўтирмади. 
Тўғри, вазирлик доим ҳам менга ёқа-
диган қарорлар чиқариш кафиллигини 
олмаган. Аммо мен санъатга бефарқ 
бўлмаган ўзбек халқининг оддий ва-
кили сифатида ўз эътирозларимни 
изҳор қилдим. 

Эътирозларимни тинглаш, қабул 
қилиш, қилмаслик "каттакон"ларнинг 
иши, аммо шахсан мен сўралган жой-
да Шерали Жўраевнинг қўшиқларини 
бехижолат айтавераман! 

Ҳеч қанақа шартнома тузмасдан!
Мен қўшиғини айтган жойга Шер 

ака келмайди, бу аниқ! 
Ўғиллари ҳам келмайди. Улар 

энди ижодни қўйиб, "Каримберди ака 
отамнинг қўшиғини айтиб қўймаяпти-
микан", деб тўйма­тўй мени пойлаб 
юришмас. Менга ўхшаган ҳаваскор 
нечта­ю, бир кунда Ўзбекистонда 

неча мингта тўй бўлади? Буни Шера-
ли Жўраевнинг болалари тугул бутун 
бош ли Маданият вазирлиги ҳам назо-
рат қила олмайди. Ё уларнинг бошқа 
иши йўқми энди?

Охирида битта гапни айтаман, 
агар Шерали Жўраев ва Бобомурод 
Ҳамдамовлар бу ишни "Биздан ке­
йин қўшиқларимизни болаларимиздан 
бош қа ҳеч ким айтмасин, болалари-
миз учун замин яратиб кетайлик", деб 
қилишаётган бўлса, айниқса, Шерали 
Жўраев билиб қўйсин:

Шерали Жўраев яратган қўшиқлар 
энди Шерали Жўраевнинг ҳам, унинг 
болаларининг ҳам мулки эмас! 

Бу қўшиқлар – халқнинг мулки!
Шерали Жўраев яратган қўшиқлар 

– ўзбек халқининг дурдона гавҳарла-
ри!

Бу гавҳарлар биров олгани билан 
камаймайдиган, аксинча, кўпаядиган 
гавҳарлардир!

Маданият вазирлиги Шерали 
Жўраев ва Бобомурод Ҳамдамов-
ларга яхшилик қилдик, деб ўйлаётган 
бўлсалар, катта хато қилибдилар. Бу 
қарор уларнинг санъати ўлмас санъ-
ат бўлишига, замонлар оша яшашига 
қўйилган тўсиқдир! 

Бу қарор, пировард натижада, 
ана шу санъаткорларнинг тезроқ 
халқ ёдидан унутилиб кетишига хиз-
мат қилади!

Устоз­шогирд анъанаси нима бўла-
ди? Энди устоз­шогирдлик ҳам лицен-
зия, шартнома билан бўладими?

Ҳой, яхшилар, менинг “ишлам кал-
ламай” қолди, бу қоиданинг фойдала-
ри бўлса, айтинглар!

Каримберди ТЎРАМУРОД

Ёзги таътил–2022

Куни кеча Тошкент Жанубий 
вокзалига Мўйноқ тумани ва Ну-
кус шаҳридан 308 нафар ўқув-
чи­ёшлар етиб келишди.

Меҳмонларни Тошкент ви лояти 
ҳокимининг ўринбосари Жамшид 
Бобожонов бош чилигидаги мута-
саддилар кутиб олишди.

Болалар Тошкент вилоятининг 
хушҳаво манзилидаги оромгоҳда 
таътилни мароқли ўтказишади.

Бўстонлиқ туманидаги “Гул-

зор” оромгоҳига жойлаштирилган 
болалар учун ўн икки кунлик дам 
олиш дас тури ва қизиқарли кун 
тартиби шакллантирилган.

Ўзбекистон Республикаси Вазирлар 
Маҳкамасининг тегишли фармойи-

шига кўра, Қорақалпоғистон Республика-
си ҳудудида яшаётган ижтимоий ҳимояга 
муҳтож оилалар фарзандларининг Тош-
кент вилоятига саё ҳати уюштирилиши 
кўзда тутилган.

Гуллар оқшом чоғида, ўйга толар эмишлар,
Қуёш ботган тарафга, қараб қолар эмишлар.
Сўнг барчаси субҳидам, сал ийманиб, нозланиб,
Қуёшни кутар эмиш, шарқ томонга юзланиб.

Фақатгина атиргул, соғинч доғлаб кўксини,
Қуёши кетган йўлдан олмас эмиш кўзини.
Терс томондан кун чиққач, тўлиб шабнам – кўзёшга,
Ҳайрату араз билан қайрилармиш қуёшга.

...Мен бир – сафар одами, йўлда кечар ҳаётим.
Гулим, дилда ёнади бир илтижо, бир додим.
Бу дунёда йўл кўпдир, Гулим, умрим – хаёлдан:
Гоҳи жанубга ботиб, чиқадирман шимолдан.

Атиргулим – севгилим, мен қайларда елмайин,
Кетиб қайси кўчадан, қайси йўлдан келмайин.
Кўзларингни қадаб қол қуёш янглиғ дилимга,
Келгунимча қараб қол, жўнаб кетган йўлимга!..

Мирзо КЕНЖАБЕК

Бир неча кундирки, янги 
ҳажвиям ни ҳеч ниҳояси-
га етказа олмайман, ҳар 

тарафдан набираларнинг тўполо-
ни. Уйда ёзаман дейман­у, шароит 
кўтармайди. Ишхонада эса ҳали 
бошлиқ чақиради, ҳали ташкилий 
ишлар. Энг ёмони – телефоннинг ти-
нимсиз жиринглаши.

– Лаббай, ҳа редакция. Адаш-
мадингиз, эшитаман. Эй, Қувонч-
бек ака! Ўзларими? Ҳа, бизни ҳам 
йўқлар экансиз­да.

– Шу десангиз ука, бир мақола 
жўнатган эдим. Сизга беришган бўл-
са, иложини топиб, илтимос…

– Акажон асарингизни олдик. Ке-
ласи сонларнинг бирига режага ки-
ритганмиз.

– Энди, ука, шу мақола билан су-
ратимиз ҳам бирга чиқса, деган эдик­
да. Иложи бўлса, фаввора олдида 
тушган суратдан фойдалансангиз. 

Ўзиям жуда бошқача тушганман­да, 
нима дейсиз? Ҳа­ҳа­ҳа…

– Қувончбек акажон, сиз илтимос 
қиласиз­у, биз йўқ десак уят бўлар.

Мана, миядаги фикрлар ҳам 
тарқади­кетди, бугун ҳам ҳажвия 
охирига етмайди чоғи.

Газетанинг навбатдаги сони 

чиққач, Қувончбек “Уйдан қочиб кет-
ганда” сарлавҳали асари билан су-
ратига кўзи тушган, чамаси, дарҳол 
қўнғироқ қилди.

– Ассалому алайкум, укажон. 
Газетани кўрдик. Бир оғиз раҳмат 
деб қўяй дедим. Жуда чиройли жой-
лаштирибсиз, айниқса сурат гўзал 
чиқибди.

– Акажон, бир оғиз сўзингиз. Ҳар 
ҳолда ҳурматингиз бор, хизматлар 
бўлса тайёрмиз.

– Яна бир маслаҳат, ука. Жиддий 
асарларга, ҳикояларга ҳам муал-
лифнинг сурати билан чиқиш қила-
япсизлар. Бир кичикроқ ҳикоя қора-
лаб қўйган эдим. Мабодо қўлингизга 
бориб тушса, илтимос ўша фаввора 
олдида тушган сурат билан чоп эт-

сангиз жуда хурсанд қил-
ган бўлардингиз­да, ука.

– Бўлди акажон. Кўнглингиз хо-
тиржам бўлсин. Албатта, шу сурат 
билан чоп этамиз.

Бу қурмағур суратнинг бир сеҳри 
борми дейман­да. Ҳар сафар шу 
сурат билан чиқсак, дегани­деган. 
Мана, ҳикоя ҳам матбуот юзини кўр-

ди. Эртага яна қўнғироқ бўлиши та­
йин. Шундай ҳам бўлди.

– Салом укажон, ҳорманг, ижод-
лар, ишлар, уйдагилар ҳамма­ҳам-
маси яхшими. Бор бўлинг, укажон. 
Сиз борсиз – биз бормиз­да. Ижод-
кор бўлгандан кейин ҳар соҳада бир 
қалам тебратгинг келар экан. Шу де-
сангиз, ука, бир кичкинагина ҳажвия 
ёздик. Иложини қилсангиз шунга ҳам 
ўша фаввора олдидаги суратни…

– Қувончбек акажон, сизни ту-
шундим. Ўзи аслида ҳажвий асар-
лар, катта бўладими ёки кичик бўла-
дими, сурат билан берилмайди. 
Акажон, ҳаракат қиламиз, бир иложи 
топилар.

Эртаси куни ишхонага келдим­у, 
дарҳол гўшакни кўтариб рақамлари-

ни тердим.
– Ассалому алайкум, Қувонч бек 

ака. Бу сафар сизга ўзим қўнғироқ 
қилдим. Узр, акажон. Бугунги газета-
ни, албатта, олинг. Бир кичикроқ ҳа-
зилимиз бор. Ахир, бугун кулги куни. 
Салгина табассум улашгимиз келди 
сизга…

Газетанинг сўнгги дам олиш 

саҳифасида каттакон рангли сурат-
нинг ярми берилган ва бу “машҳур” 
сувратга шундай тагсўз ёзилганди: 
“Ҳурматли газетхонлар, бу расмнинг 
давомини келгуси сонда кўришингиз 
мумкин...”

Мана, ниҳоят ҳажвия ҳам якуни-
га етди. Лекин ўйлаб қолдим – сурат 
билан чоп эттирайми, ё шундайлиги-
чами…

Асрол СУЛАЙМОНОВ, 
Ўзбекистон Ёзувчилар 

уюшмаси аъзоси

“Биринчи
муҳаббат”
у
ч
у
н

шартномангиз  борми?

Ажаб савдолар

£ОРА£АЛПО¢ИСТОНЛИК  БОЛАЛАР “ГУЛЗОР”ДА
дам олишади

Атиргул...

Биринчи кунда уч вакили-
миз шоҳсупага кўтарилди. 
­52 килограмм вазн то-
ифасида Диёра Келди-
ёрова барча рақибала-
рини, хусусан, финалда 
амалдаги жаҳон чемпи-
они япониялик Аи Шиши-
мени биринчи дақиқадаёқ 
мағлубиятга учратиб, иккинчи бор Осиё чем-
пионлигини қўлга киритди.

Шунингдек, ­66 килограмм вазн тои-
фасида Муҳриддин Тиловов ва ­57 ки-
лограмм вазн тоифасида курашган Ни-
луфар Эрмагамбетова бронза медалига 
сазовор бўлишди.

Диёра икки карра Осиё чемпиони!
Қозоғистонда дзюдо бўйича навбатда-

ги қитъа биринчилиги бошланди.

Оқ ва қора доналар жангги
Ҳиндистоннинг Ченнай шаҳрида да-

вом этаётган 44-Бутунжаҳон шахмат 
олимпиадасида терма жамоамиз муно-
сиб иштирок этмоқда.

Навбатдаги турда Шот-
ландия термасига қарши 
дона сурган Ўзбекис тон 
аёллар терма жамоаси 
қизлари ўз партиялари-
ни ғалаба билан якун-
лашди.

Якуний ҳисоб: Ўзбе­
кис тон – Шотландия 4:0.

6­турда Ўзбекис тон эркаклар терма жа-
моаси кучли рақиб – Ҳиндистон жамоасига 
қарши баҳс олиб борди. Қизиқарли кечган 
баҳсда дуранг қайд этилди – 2:2.

Шу тариқа 6­турдан сўнг Ўзбекистон 
эркаклар терма жамоаси тўрт ғалаба ва 
икки дуранг билан кучли бешликда бор-
моқда.

Сергей Фомин 1/8 финалда
Шу кунларда Грузия пойтахтида бў-

либ ўтаётган эркаклар ўртасидаги ITF 
Tbilisi Open халқаро турнирида мамла-
катимиз теннисчилари курашни давом 
эттирмоқда. Мазкур турнирнинг соврин 
жамғармаси 25 минг АҚШ долларини таш-
кил этади.

Унда иштирок этаётган 
Сергей Фомин биринчи 
даврада Грузия вакили 
Георгий Чивадзэни (7:6, 
6:4), иккинчи даврада эса 
россиялик Георгий Фил-
липовни (6:4, 6:0) мағлуб 
этди ва турнирнинг 1/8 фи-
налига чиқди.

Яна бир теннисчимиз Максим Шин сара-
лаш баҳсларидан ўтиб, биринчи босқичда 
Ўзбекистоннинг яна бир вакили Ҳумоюн 
Султонов билан баҳс олиб борди ва қи йин 
кечган жангда уни 6:2, 2:6, 6:4 ҳисобида 
мағлуб этди.

Сувратнинг давоми...
келгуси сонда


